
La plurilinguitad crescha – il rumantsch resta constant

� (cdm/rtr/fmr) Duas da trais persunas
sur 15 onns en Svizra pledan regularmain
dapli ch’ina lingua. Quai mussan ils emp-
rims resultats dad ina retschertga naziuna-
la da l’Uffizi federal da statistica (UFS).
Tenorquella è la cumpart dapersunasplu-
rilinguas creschida levet il 2019 en congu-
al cun in studi da l’onn 2014. 33% dals

uffants sut 15 onns vegnan en contact cun
duas linguas. 10% creschan perfin si cun
trais u dapli linguas. La retschertga dal
UFS vegn fatga mintga tschintg onns.

Rumantsch resta constant
Il dumber da persunas che dovran il ru-
mantsch sco ina da lur linguas principa-

las è restà constant. 36500 persunas dov-
ran in dals idioms rumantschs sco lingu-
atg principal en il mintgadi. Quai èn 0,5
% da la populaziun. 0,9% da la popula-
ziun dovran il rumantsch regularmain.

Tgi che discurra regularmain ru-
mantsch, fa per regla er diever d’autras
linguas. La plurilinguitad è perquai pli

gronda tar Rumantschas e Rumantschs
che tar il rest da la populaziun. 40% dals
Rumantschs dovran regularmain ina se-
gunda lingua e 60% trais u dapli linguas.

59% da las persunas dumandadas en
la retschertga èn er da l’avis, ch’il ru-
mantsch duai vegnir promovì dapli en
Svizra.

Englais è la lingua betg naziunala la pli derasada en Svizra. Ella vegn er emprendida il pli savens. GRAFICA RTR

